„საჯარო რეესტრის ბიუროს“

გაცნობებთ, რომ 2017 წლის 30 ივლისს ე.წ. „ბიზნეს პორტალიდან“ საქმისწარმოების ელექტრონულ სისტემა „დეს“-ში დარეგისტრირდა წერილი N01268, რესპოდენტი ა(ა)იპ „იურიდიული დახმარების ბიუროს“ წარმომადგენელი გიორგი ტატიშვილი („დეს“-ში რეგისტრაციის ნომერი N78793).
აღნიშნული დოკუმენტის ავტორის მიერ 2017 წლის 2 აგვისტოს შემოსულია წერილი  N01291, რომელშიც აღნიშნავს, რომ მოხდა მითითებული დოკუმენტისა და მისი პერსონალური მონაცემების არამართლზომიერად გასაჯაროვება. აღნიშნულ საკითხთან დაკავშირებით პერსონალურ მონაცემთა დაცვის ინსპექტორის აპარატში დაწყებულია ფაქტის მოკვლევა და სამინისტროს მხრიდან ითხოვენ სათანადო რეაგირებას. ამ ფაქტის მოკვლევის მიზნით გთხოვთ, „დეს“-ის ლოგების ჩანაწერებიდან აღნიშნულ დოკუმენტზე მოგვაწოდოთ დეტალური ინფორმაცია შემდეგი მონაცემებით:
1. მომხმარებელთა IP მისამართები, საიდანაც განხორციელდა წვდომა N01268 კორესპონდეციაზე (პერიოდი: 2017 წლის 30 ივლისის 10 საათიდან - 3 აგვისტოს ჩათვლით).
2. თარიღი და დრო მინიმუმ წუთი სიზუსტით, როცა განხორციელდა წვდომა.
3. მომხმარებელი (კონკრეტული მომხმარებლის მონაცემები, ვინც განახორციელა წვდომა, ან იმ ელექტრონული სისტემის სახელი, რომლითაც განხორციელდა წვდომა). 
4. ქმედების კონკრეტული შინაარსი (ნახვა, ფაილის ჩამოტვირთვა, ბეჭდვა, რეგისტრაცია, განაწილება და ა.შ.). 
5. ატვირთული ფაილის (ასეთის არსებობის შემთხვევაში) სახელი, ფორმატი. 

